
MAAGIZO
a)	Andika jina lako na nambari ya mtihani katika nafasi ulizoachiwa hapo juu.
b)	Jibu maswali manne pekee.
c)	Swali la kwanza ni la lazima. 
d)	Maswali hayo mengine yachaguliwe kutoka sehemu nne zilizobaki, yaani hadithi fupi, tamthilia, ushairi na fasihi simulizi.
e)	Usijibu maswali mawili kutoka sehemu moja.
f)	Majibu yote lazima yaandikwe kwa lugha ya kiswahili. 
g)	Majibu yote sharti yaandikwe kwenye nafasi ulizoachiwa katika kijitabu hiki cha maswali.
KWA MATUMIZI YA MTAHINI PEKEE
	SWALI 
	UPEO
	ALAMA

	1
	20
	

	
	20
	

	
	20
	

	
	20
	

	Jumla
	80
	




	

SEHEMU A: RIWAYA 
Clara Momanyi: Nguu za jadi 
1.	LAZIMA.
	“Dunia ni tambara bovu ... bovu sana. Ukivuta utachana. Acha waende zao.”
a)	Eleza muktadha wa dondoo hili.							(alama4)
b)	Tambua mbinu mbili za kimtindo zilizotumika katika dondoo hili.			(alama2)
c)	Fafanua umuhimu wa mandhari katika dondoo hili.					(alama4)
d)	Thibitisha ukweli wa kauli iliyopigiwa mstari kwa kutumia mifano kumi maridhawa riwayani.													(alama10)
SEHEMU B : TAMTHILIA 
T.M Arege : Bembea ya Maisha 
Jibu swali la 2 au la 3. 
2.	Hayo ni ya kale ... na ya kale hayanuki. Wengi hawafuati tena mila hizo. Walimwengu sasa wanavaa sare moja. 	
a)	Eleza muktadha wa dondoo hili.							(alama4)
b)	Fafanua tamathali mbili za usemi zilizotumika katika dondoo hili.			(alama2)
c)	Eleza sifa za mzungumzaji wa kauli hii.						(alama5)
d)	Jadili namna mila na tamaduni za Kiafrika zilivyomkandamiza mwanamke kwa mujibu wa tamthilia ya Bembea ya Maisha.							(alama9)
						Au
3.	“Bila yeye chombo kingezama. Ni kwamba siwezi kumwambia haya maana atajishaua.”
a)	Kwa kutumia hoja tano, fafanua umuhimu wa mnenaji wa kauli hii katika kujenga tamthilia ya “Bembea ya Maisha”									(alama5)
b)	Fafanua madhara ya taasubi ya kiume katika jamii kwa mujibu wa tamthilia ya Bembea ya Maisha.										(alama7)
c)	Kwa kutumia hoja nane, tathmini ukweli wa kauli iliyopigiwa mstari kwa kuzingatia mrejelewa na watu wa jinsia yake.								(alama8)
SEHEMU YA C: HADITHI FUPI
D.M Lutomia na P. Muthama (wah) : Mapambazuko ya Machweo na Hadithi nyingine.
Jibu swali la 4 au la 5.
Dominic Maina Oigo: “Kifo Cha Suluhu.”
4.	“Mume wangu, hebu zivute fikra zako miaka kumi na mitano iliyopita tulipoingia katika mkataba wa ndoa. Kwa nini unataka kujitia hamnazo kuhusu ahadi ulizozitoa? Umesahau namna tulivyohangaika, tukachekwa na watu, tukakosa hata marafiki na hatimaye tukabandikwa majina ya ajabu? Umesahau mume wangu? Umesahau namna kazi yako ya kuuza makaa ilivyofikia hatima ya ghafla baada ya serikali kupiga marufuku ukataji wa miti katika eneo la Dafrau? Naomba ukumbuke. Ninaamini huenda umesahau! Ama cheo chako cha ubunge ulichokipata kwa mbinu nizijuazo mimi kimekulevya na kukufanya uisahau familia yako?
a.(i)	Changanua mtindo katika dondoo hili.						(alama6)
ii)	Fafanua umuhimu wa ujumbe aliotoa mnenaji wa maneno haya kwa kutumia hoja saba.													(alama7)
b)	Kwa kutumia hoja saba, Jadili namna suala la dhuluma lilivyoshughulikiwa katika hadithi ya Sabina.											(alama7)
					Au
NIPE NAFASI: MZAMANE NHLAPO 
5.	“... Wanaume katika nyumba ile hawatulii. Walihisi kuwa mama alikuwa amewatusi na bila shaka kuna wale waliotamani wangekuwa na nafasi, wasingechelea kumtia mkononi na kumrudi vilivyo.”
a(i)	Eleza muktadha wa dondoo hili.							(alama4)
ii)	Taja suala kuu linalojitokeza katika dondoo.						(alama1)
iii)	Fafanua umuhimu wa usimulizi katika hadithi hii.					(alama8)
b)	Kwa kurejelea hadithi “Toba ya Kalia” Jadili changamoto zinazokabili mayatima.	(alama7)


USHAIRI
Jibu swali la 6 au la 7 .
6.	Soma shairi lifuatalo kisha ujibu maswali.
	Mwanadamu mambo yake, kueleweka muhali
	Ubavuni umuweke, umtowe kule mbali
	Maskanini afike, umtindie fahali
	Utamu anufaike, sima, bada au wali
	Hatimaye ateuke, kwa viliwa vya samli
	Mwanadamu simuamini, afadhali nyama lumbwi.

Mwanadamu umjenge, awe mwenye kutajika
	Mambo yake uyapange, ukawa wahangaika
	Uwashe wake muwenge, uhakikishe wawaka
	Nao mkono umuunge, vyake viwe vyaungika
	Dhorubani umkinge, asipate kudhurika
	Mara atakusahau, wema wako kafukia

	Mwanadamu mpe cheo, kuwa akutumikie
	Amani yako umpeo, fanaka uirajue
	Kwake iwe kimbilio, wamini akukwamue
	Mwisho takuwa kilio, shika sikio ujue
	Ndio wake mwelekeo, yuauma avuvie
	Mwanadamu mgeuze, pande zote umtizame

	Mwanadamu mfadhili, kwa kila lililo jema
	Pasiwe hata dalili, ya kwake kukosa wema
	Viteko siwe akali, kumbizo zikaterema
	Binadamu takudhili, dhili zako kazitema
	Licha ya zote jamili, mwanadamu si muema
	Mwanadamu ni mtu, lakini nusu mnyama
Maswali  
a)	Shairi hili ni la aina gani? Fafanua jibu lako.						(alama2)
b)	Eleza usaliti unaoendelezwa na mwanadamu kwa mjibu wa shairi hili.		(alama4)
c)	Tia shairi hili katika bahari tatu tofauti kwa kuzingatia;				(alama3)
i)	Mpangilio wa maneno
ii)	Mpangilio wa vina
iii)	Mgao wa mishororo
d)	Eleza muundo wa shairi hili.								(alama4)
e)	Bainisha toni ya shairi hili.								(alama1)
f)	Eleza mbinu mbili ambazo mshairi ametumia kutosheleza mahitaji ya kiarudhi katika ubeti wa kwanza.										(alama2)
g)	Andika ubeti wa pili kwa lugha ya nathari.						(alama4)


7.	Soma shairi lifuatalo kisha ujibu maswali 
	Barabara bado ni ndefu
	Nami tayari nimechoka tiki
	Natamani kuketi
	Ninyooshe misuli
	Nitulize akili
		
	Lakini
	Azma yanisukuma
	Mbele ikinihimiza kuendelea
	Baada ya miinuko na kuruba 
	Sasa naona unyoofu wake
	Unyoofu ambao unatisha zaidi

	Punde natumbukia katika shimo
	Nahitaji siha zaidi ili kupanda tena 
	Ghafla nakumbuka ilivyosema 
	Ile sauti zamani kidogo 
	“Kuwa tayari kupanda na kushuka.”

	Ingawa nimechoka 
	Jambo moja li dhahiri
	Lazima niifuate barabara 
	Ingawa machweo yaingia 
	Nizame na kuibuka 
	Nipande na kushuka

	Jambo moja nakumbuka: Mungu 
	Je, nimwombe tena? Hadi lini? 
	Labda amechoshwa na ombaomba zangu 
		Nashangaa tena!

	Kitu kimoja nakiamini 
	Lazima niendelee kujitahidi kwa kila hatua mpya 
	Nijiokote kuiandama hii barabara yenye ukungu 
	Nikinaswa na kujinasua 
	Yumkini nitafika mwisho wake 
	Ikiwa wangu mwisho haitauwahi kabla 
	
Maswali 
a)	Fafanua mambo manne yanayokatisha tamaa katika shairi hili.			(alama4) 
b)	Bainisha vipengele vifuatavyo vya kimtindo katika shairi hili.			(alama4)
i)	Tashihisi
ii)	Usambamba
iii)	Mbinu rejeshi 
iv)	Tanakuzi 
c)	Fafanua aina tatu za taswira zilizotumika shairini.					(alama3)
d)	Onyesha aina tatu za urudiaji zinazojitokeza katika shairi hili.			(alama3)
e)	Bainisha nafsi neni katika shairi hili.							(alama2)
f)	Tambua mifano miwili ya mistari mishata iliyotumika shairini.			(alama2)
g)	Andika ubeti wa mwisho kwa lugha ya nathari.					(alama2)


8.	SEHEMU YA E: FASIHI SIMULIZE
	Mimi ni morani!
	Nguli aliyekamilika 
	Nishatoka kumrarua simba dume 
	Kwa hii mikono miwili 
	Mimi ni shujaa asiyekanyaga kwa woga
	Wala kubabaika
	Simba mwenyewe ameungama
	Mkuki wangu ni shahidi

	Mimi ni jabali mtetemesha ardhi!
	Azma yangu hairudi nyuma 
	Nguvu zangu hazimithiliki 
	Sina mzaha wala dhihaka 
	Mimi ni jasiri!
	Ngao ndio hii hapa mkononi ni fumo nilirithi
	Kujikinga na kulinda hadhi yangu 
	Yu wapi mwingine shujaa?

Maswali 
a(i)	Andika aina ya sifo hii.								(alama1)
ii)	Toa sababu nne kuthibitisha jibu lako la (i) hapo juu.				(alama4)
iii)	Tambua mbinu tano za lugha zilizotumiwa katika utungo huu.			(alama5)
iv)	Tungo za aina hii zinaendelea kufifia katika jamii nyingi. Fafanua kwa hoja tano sababu za hali hii.											(alama5)
v)	Kwa kutumia hoja tano, eleza njia zinazotumiwa na jamii ya kisasa kuendeleza kipera hiki.												(alama5)

